
Os océanos son o berce da vida no noso planeta e represen-
tan o habitat mais diverso da biosfera. Namentres que a bio-
diversidade terrestre é ben cofecida, a exploracion da
biodiversidade dos ecosistema marifios esta inda nos seus
inicios. Neste artigo faise unha serie de reflexions sobre a im-
portancia da biodiversidade en xeral e da biodiversidade ma-
rifia en particular e o papel que esta a desenvolver o Grupo
de Estudo do Medio Marifio (GEMM) no seu cofiecemento en
Galicia.

BIODIVERSIDADE MARINA

Abiodiversidade marifia ou diversidade bioldxica marifia é o termo que de-
fine a variedade de seres vivos que habitan 0 medio marifio € inclie desde
as especies microscopicas que forman o plancto ata as grandes baleas.

Os océanos, cunha extension de 361 millons de km? (0 71% do planeta),
son o lugar onde xurdiron as primeiras especies animais hai 640 milléns
de anos, representan un espazo dispofiible para a vida 300 veces supe-
rior ao do sistema terrestre e son o fogar de millons de especies.

O mar ¢ sinonimo de vida e duns recursos que, do mesmo xeito que 0s
terrestres, son limitados. O medio marifio ten unhas caracteristicas moi
diferentes as do medio terrestre, polo que a sta diversidade bioloxica di-
fire tamén na sua composicion, estrutura e funcionamento. A auga do
mar é 830 veces mais densa que 0 aire, e por isto, a gravidade afecta os
organismos marifios de forma moi diferente aos terrestres. Esta carac-
teristica permite a vida en suspension (plancto e necton) cun gasto rela-
tivamente baixo de enerxia, e posibilita que distintas formas de vida
ocupen todo o volume da grande masa de auga, ainda que un 80% da
biomasa concéntrase na capa mais superficial, nos primeiros 1000 m.

Actualmente existen unhas 275.000 especies de organismos marifios,
inda que se estima que quedan por descubrir ao redor de 1.400.000.
Cada ano descobrense unhas 1.600 novas especies € calculase que se
necesitarian entre 250 e mil anos para inventarialas todas, co risco de
que para enton moitas poidan estar xa extinguidas.

Galicia é unha rexion cunha elevada diversidade bioloxica marifia. As con-
dicidns oceanogréficas e bioxeograficas, xunto coa extraordinaria variedade
de habitats costeiros existentes (rias, marismas, lagoas litorais, costas
acantiladas, praias e conxuntos insulares), configuran un medio marifio
moi complexo cunha flora e fauna marifias enormemente diversas.

En augas da plataforma continental espafiola describironse, ata 0 mo-
mento, preto de 1.000 especies vexetais e mais de 7.500 animais. En
Galicia non temos esa informacion recollida actualmente, polo que un
dos retos futuros mais inmediatos é a actualizacion do listado de orga-
nismos marifios presentes nas nosas augas.

Con todo, podemos considerar que en Galicia temos un bo cofiecemento de
grupos como os peixes, as algas ou os moluscos, grazas ao traballo de es-
pecialistas e grupos de investigacion. Mais, inda existen grandes carencias,
grupos importantes moi pouco estudados (turbelarios, nematodos, platelmin-
tos ou alglins grupos da fauna intersticial, isto €, a que vive entre os graos
de area do fondo do mar) e descofiécese tamén a bioloxia de boa parte das
especies, sobre todo, de invertebrados. Por iso, resulta necesario incrementar
os esforzos de cofiecemento do medio marifio en Galicia para poder funda-
mentar o desenvolvemento dunha politica de conservacion da biodiversidade

€ do patrimonio natural marifio no noso pais.

AMEAZAS A BIODIVERSIDADE MARINA

O papel da biodiversidade é fundamental no mantemento da vida no planeta
e no benestar do ser humano. O 50% da poboacion mundial vive nas proxi-
midades da costa, infroducindo presions sobre a diversidade bioldxica marifia.

Diversas ameazas relacionadas coa accion humana pofien en perigo a
continuidade da vida no mar e estan a causar a degradacion dos eco-
sistemas marifios, diminucidén do nimero de especies, extincions locais,
incremento das enfermidades e homoxeneizacion das comunidades. Os
ecosistemas que perden especies volvense mais fraxiles, vulnerables e
propensos ao colapso. A sobrepesca, a contaminacion, a destrucion do
habitat, a introducion de especies e os cambios globais como o cambio
climatico e a acidificacion dos océanos, constituen hoxe en dia as prin-
cipais ameazas a biodiversidade marifia.

A pesca é un dos principais factores modificadores dos ecosistemas mari-
fios, podendo levar a extincion local ou rexional dalgunhas especies, ben
de maneira directa ou indirecta, alterando as cadeas tréficas e o equilibrio
dos ecosistemas. Estimase que un 75% dos recursos pesqueiros do
mundo estan sobreexplotados, e nos ambientes costeiros a sobreexplota-
cién dos recursos é a primeira causa de perda de biodiversidade marifia.

A destrucion do habitat é o proceso polo cal un espazo natural é transfor-
mado noutro incapaz de manter as especies orixinarias. Son moitas as
causas que a poden inducir, sobre todo, nas zonas costeiras: as constru-
ciéns humanas (recheos, portos, diques), os dragados, a contaminacion
das augas por residuos agricolas, industriais ou radioactivos, petréleo, lixos,
efc. A alteracion das canles dos rios diminte o fluxo de sedimentos, pri-
vando asi dunha fonte de nutrientes as zonas marifias limitrofes coa des-
embocadura dos rios. Os rios poden transportar tamén contaminantes
agricolas ou un exceso de nutrientes que conducen & eutrofizacion e morte
de organismos marifios nas zonas de esteiros. Os arrecifes de coral e as
praderias submarinas sofren perdas cinco veces superiores as dos bos-
ques tropicais. As prospeccions sismicas pofien en grave perigo a biodi-
versidade marifia ao provocar unha mortaldade elevada entre peixes e
mamiferos marifios. Por se non abondase, as especies exoticas invasoras
poden ter efectos devastadores sobre as autdctonas, propiciando a sua

extincion e afectando aos ecosistemas naturais e de cultivo.

GEMM

O Grupo de Estudo do Medio Marifio (GEMM) nace no ano 2010 como
organizacion sen animo de lucro, co principal obxectivo de estudar a
fauna e a flora do mar de Galicia e dar a cofiecer ao pUblico en xeral a
grande biodiversidade de especies que habitan as nosas augas. O grupo
esta composto por un conxunto heteroxéneo de persoas cunha paixén
comun: 0 mar e 0s organismos que o habitan.

As actividades que o grupo desenvolve tefien dlas vertentes, a cientifica
e a divulgativa. A nivel cientifico, os amplos cofiecementos taxonémicos
dos comporientes do GEMM permitiron un mellor cofiecemento da fauna
galega, coa descricion e catalogacion de especies marifias descofiecidas
nas nosas augas. O traballo desenvolvido polo grupo no ano 2010 permitiu
xa a publicacion de 5 artigos en revistas nacionais e internacionais, e a
asistencia ao 3rd. International Workshop on Opistobranchs, celebrado no
mes de setembro en Vigo. O esforzo investigador nos anos seguintes ache-
gou o descubrimento de cinco novas especies para a ciencia, tres vermes
planos ou platelmintos’ e dous moluscos gasterépodos?.

Outro campo obxecto de estudo do GEMM son as especies exéticas ma-
rifias, nativas doutras areas e que chegaron a Galicia de maneira directa
ou indirecta a través do ser humano. Neste eido, son de sublifiar a pri-
meira cita para Europa do cangrexo Pilumnopeus africanus (de Man,
1902), a primeira cita para o Atlantico europeo do cangrexo Charybdis
hellerii (A. Milne Edwards, 1867), a primeira cita para a peninsula Ibérica
do crustaceo anfipodo Caprella mutica Schurin, 1935, do molusco gas-
teropodo Rapana venosa (Valenciennes, 1846), do cangrexo Pachygrap-
sus gracilis (De Saussure, 1858) e as primeiras citas para Galicia do
molusco bivalvo Anadara kagoshimensis (Tokunaga, 1906) ou de peixes
de caracter tropical desprazados polo cambio climatico como Lagoce-
phalus laevigatus (Linnaeus, 1766) ou Pomadasys incisus (Bowdich,
1825) entre outros.

Entre as actividades de caracter divulgativo, cabe destacar varias expo-
sicions de fotografia subacuatica, comunicados sobre os descubrimentos
do grupo e presentacions e charlas sobre especies exdticas marifias.

* Grupo de Estudo do Medio Marifio (GEMM).
+info: www. ici dpr /blog-2/

Notas:

1. Euryleptodes galikias Norefia, Marquina, Pérez & Almén, 2014, Hoploplana elisabelloi Norefia, Marquina,
Pérez & Almén, 2014, Armatoplana celta Norefia, Marquina, Pérez & Almén, 2014.

2. Limacia iberica Caballer, AImén & Pérez, 2016 e Simnia jacintoi Fehse & Trigo, 2015.

